
Broj: 02-14-3364/17
Datum:  17.09.2017. god.

Na osnovu Programa utroška sredstava sa Transfera za poticaj zapošljavanja i razvoja privrede broj: 03-14-2077/17 i Zaključka o usvajanju Programa utroška sredstava sa Transfera za poticaj zapošljavanja i razvoja privrede, a u skladu sa  Zakonom o sistemu državne pomoći („Službeni glasnik Bosne i Hercegovine“, broj: 10/12) i članom 70. Uredbe o namjeni, kriterijima i uslovima za dodjelu državne pomoći u Federaciji Bosne i Hercegovine („Službene novine Federacije Bosne i Hercegovine“, broj: 99/13), Općinski načelnik Zavidovići raspisuje 

JAVNI  POZIV
PODUZETNICIMA/PODUZETNICAMA ZA DODJELU POTICAJA ZA RAZVOJ PODUZETNIŠTVA U OPĆINI ZAVIDOVIĆI
Ovaj javni poziv se odnosi isključivo na mikro i male subjekte male privrede koji se prema članu 4. Stav (1) tačka a) i b9 zakona o poticanju male privrede („Službene novine Zeničko-dobojskog kantona“, broj: 7/16) definišu na slijedeći način:

a) mikro subjekti male privrede su fizička i pravna lica koja zapošljavaju prosječno godišnje devet i manje lica i čiji je ukupni godišnji prihod i/ili čiji je ukupni bilans stanja manji od 3.900.000,00 konvertibilnih maraka

b) mali subjekti male privrede su fizička i pravna lica koja zapošljavaju prosječno godišnje od 10 do 49 lica i čiji je ukupni godišnji prihod i/ili čiji je ukupni godišnji bilans stanja manji od 19.500.00,00 konvertibilnih maraka.

Poticaji se dodjeljuju kroz 6 mjera:

1. Subvencioniranje inicijalnih troškova pokretanja privredne aktivnosti poduzetnika početnika
2. Subvencioniranje nabavke i ugradnje mašina i opreme i uređenja poslovnog prostora
3. Subvencioniranje troškova izrade projektnih prijedloga za sufinanciranje iz IPA fondova Evropske unije  namijenjenih poslovnom sektoru
4. Programi razvoja poduzetničkih sposobnosti mladih, startup inkubator sl.
5. Subvencioniranje kamatne stope za poduzetničke kredite
6. Razvoj ženskog  poduzetništva
	Mjera 1
	Subvencioniranje inicijalnih troškova pokretanja privredne aktivnosti poduzetnika početnika

	Ciljevi
	Poticaj povećanju broja privrednih subjekata i privrednih/poduzetničkih aktivnosti

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede koji su u cijelosti u privatnom vlasništvu, sa sjedištem na području općine Zavidovići.

Poduzetnikom početnikom smatra se privredni subject koji je upisan u odgovarajući registar u razdoblju ne dužem od 2 godine do dana podnošenja prijave na javni poziv za dodjelu subvencije.

	Provođenje


	Subvencija troškova pri pokretanju privredne/poduzetničke aktivnosti za  nabavu opreme, alata, inventara i zaštitnih sredstava, uređenje poslovnog prostora, izradu poslovnog plana od strane Razvojne agencije RAZ d.o.o. Zavidovići, potrebnu edukaciju, te izradu web stranice i vizualnog identiteta subjekta u visini od 50% troškova, a najviše 1.000,00 KM po zahtjevu,   odnosno u iznosu utvrđenom ovim Programom.

	Izuzeće
	Troškovi za kupovinu vozila,  najma poslovnog prostora, troškovi  osnivanja odnosno registracije i osnivački kapital za privredna društva neće se priznati. Ako poduzetnik početnik ostvari subvenciju u okviru ove mjere, neće moći koristiti subvenciju za isti trošak po drugim mjerama subvencioniranja iz ovoga Programa.


	Mjera 2
	Subvencioniranje nabave i ugradnje mašina i opreme i uređenja poslovnog prostora 

	Ciljevi
	Poticanje  konkurentnosti proizvoda i usluga, razvojnog istraživanja te unaprjeđenja tehnoloških postupaka u svrhu zaštite okoliša, proširenja ponude, poboljšanja kvalitete i uspješnosti, novog zapošljavanja i očuvanja radnih mjesta

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede koji su u cijelosti u privatnom vlasništvu, sa sjedištem na području općine Zavidovići.

	Provođenje


	Subvencija nabave i ugradnje novih mašina i opreme za poslovanje, te radova na uređenju poslovnog prostora koji povećavaju kvalitet i vrijednost (izgradnja novih kapaciteta i investiciono održavanje) istog, u visini od 25% troškova, a najviše  2.000,00 KM po zahtjevu, odnosno u iznosu utvrđenom ovim Programom.


	Mjera 3
	Subvencioniranje troškova izrade projektnih prijedloga za sufinanciranje iz IPA fondova Europske unije  namijenjenih poslovnom sektoru

	Ciljevi
	Cilj ove mjere je povećati broj prijava projekata za financiranje iz fondova EU i nacionalnih fondova koje prijavljuju mali  privredni subjekti  

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede koji su u cijelosti u privatnom vlasništvu, sa sjedištem na području općine Zavidovići.

	Provođenje


	Subvencija troškova savjetodavnih usluga pri izradi projektne prijave i pripreme popratne dokumentacije za prijavu na javni poziv. Iznos subvencije u visini od 50% troškova, a najviše 500,00 KM po zahtjevu, odnosno u iznosu utvrđenom ovim Programom. Dvostruko financiranje nije dozvoljeno. 


	Mjera 4
	Programi razvoja poduzetničkih sposobnosti mladih, startup inkubator sl.

	Ciljevi
	Razvoj kreativnosti i inovativnosti te poduzetničkih kompetencija mladih, stvaranje poduzetničke klime u školama, razvoj poduzetničkih znanja i vještina učenika, stvaranje poticajnog okruženja za samozapošljavanje mladih kroz realizaciju vlastitih poslovnih ideja, sufinansiranje troškova prakse i naknade učenicima na praksi, jačanje radnih kompetencija za zapošljivost mladih i utjecaj na razvoj poduzetničke kulture mladih.

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede koji su u cijelosti u privatnom vlasništvu, obrazovne ustanove, sa sjedištem na području općine Zavidovići i razvojna agencija RAZ d.o.o. Zavidovići

	Provođenje


	Promocija poduzetničkog razmišljanja, takmičenje u poduzetničkim idejama i nagrađivanje najboljih, 

Plaćanje troškova prakse, uključujući i dio ili cjelokupan iznos naknade za učenike na praksi, a najviše do iznosa od 150,00 KM po učeniku na praksi.


	Mjera 5
	Subvencioniranje kamatne stope za poduzetničke kredite 

	Ciljevi
	Cilj je financiranje programa razvoja poduzetništva i mikro i malih preduzeća po povoljnijim uvjetima, očuvanje poslovanja, zadržavanje postojećih i otvaranje novih radnih mjesta subjekata male privrede, posebno u uslovima usporavanja privrednog rasta.

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede koji su u cijelosti u privatnom vlasništvu, sa sjedištem na području općine Zavidovići.

	Provođenje


	Subvencija kamatne stope  do 3% za  poduzetničke kredite, a najviše do iznosa od 2.000,00 KM na godišnjem nivou, odnosno u iznosu utvrđenom ovim Programom. 


	Mjera 6
	Razvoj ženskog  poduzetništva

	Ciljevi
	Promocija ženskog poduzetništva, ekonomsko osnaživanje žena uključivanjem u poduzetničku aktivnost 

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede  čiji su vlasnici žene poduzetnice, sa sjedištem na području općine Zavidovići 

	Provođenje


	Ulaganje u projekte ženskog poduzetništva sa svrhom tehnološkog unaprjeđenja poslovanja: sufinansiranje nabavke opreme, alata i inventara, sufinanciranje uređenja poslovnog prostora/radionice, sufinansiranje nabavke informatičke opreme i poslovnog softvera, sufinansiranje troškova čuvanja djece poduzetnicama početnicama, u visini od 40% troškova, odnosno,  poticaj može iznositi  najviše 2.000,00 KM po zahtjevu, odnosno u iznosu utvrđenom ovim Programom.


POSTUPAK PODNOŠENJA ZAHTJEVA 

Ovaj Javni poziv objavljuje se na web stranici Općine Zavidovići: www.zavidovici.ba
Obrasce zahtjeva za dodjelu poticaja te predmetni Javni poziv moguće je preuzeti u Općini Zavidovići, Služba za upravu ekonomskih poslova i poduzetništva, te na web stranicama Općine Zavidovići, www.zavidovici. Ostale informacije mogu se zatražiti na telefonskom broju 032/878-316, lok 119.

Zahtjev za dodjelu poticaja sa potrebnom dokumentacijom dostavlja se na pisarnicu Općine Zavidovići, lično ili poštom na adresu: 
OPĆINA ZAVIDOVIĆI

Komisija za ocjenu zahtjeva za dodjelu poticaja za razvoj

poduzetništva u općini Zavidovići – Mjera broj: ___
Ul. S.B. Bašagića br.1
72220 Zavidovići
Poziv ostaje otvoren do 20.10.2017. godine u 15.30.

Korisnici poticaja u trenutku podnošenja Zahtjeva za dodjelu poticaja ne smiju imati nepodmirenih dospjelih dugovanja prema Općini Zavidovići.  Korisnik poticaja koji je u sistemu PDV-a ne ostvaruje pravo na PDV kao prihvatljiv trošak poticaja. Sredstva za mjere po ovom Javnom pozivu dodjeljuju se isključivo za troškove sa datumom fakture nakon 01. januara 2017. godine, osim ukoliko svakom pojedinom mjerom ovog Javnog poziva nije određeno drugačije. Svi troškovi koji su predmet zahtjeva za poticaj moraju biti plaćeni do momenta apliciranja na poticaj. 
Komisija za ocjenu zahtjeva za dodjelu poticaja za razvoj poduzetništva u općini Zavidovići (dalje u tekstu: Komisija) može zatražiti i dodatnu dokumentaciju, koju su korisnici poticaja dužni dostaviti u naznačenom roku, jer će se u protivnom takav zahtjev smatrati nepotpunim. Ako se prijave podnose na više mjera, svaka prijava mora imati potpunu dokumentaciju. Nepotpune prijave neće se razmatrati.  

Sredstva poticaja uplaćuju se na žiro račun korisnika po dostavljenim računima kojima se dokazuje namjensko korištenje sredstava, kao i po dostavljenom dokazu o podmirenju računa, a sve u roku od 90 dana od donošenja Odluke o dodjeli poticaja za razvoj poduzetništva u općini Zavidovići od strane Općinskog načelnika Zavidovići, osim ako pojedinom mjerom nije određen drugi rok plaćanja.

Komisija koju imenuje Općinski načelnik razmatra Zahtjeve za dodjelu poticaja, te cijeni ispunjenost uslova i kriterija za odobravanje sredstava. Izvještaj, sa prijedlogom dodjele poticaja, Komisija dostavlja Općinskom načelniku Zavidovići, koji donosi Odluku o dodjeli poticaja za razvoj poduzetništva u općini Zavidovići. Odluka će biti objavljena na web stranici i oglasnoj ploči Općine Zavidovići. Općinski načelnik Zavidovići može opozvati donesenu Odluku, zavisno od dinamike priliva budžetskih sredstava tokom godine. 
 Svaki poduzetnik kojem se isplati poticaj u skladu sa ovim Javnim pozivom postaje primatelj državne pomoći male vrijednosti u skladu sa članom 2. Zakona o sistemu državne pomoći („Službeni glasnik Bosne i Hercegovine“, broj: 10/12), te je u obavezi prilikom predaje zahtjeva predati ispunjen, potpisan i ovjeren obrazac pod nazivom Izjava o primljenoj državnoj pomoći male vrijednosti.  

U skladu sa Zakonom o slobodi pristupa informacijama (Sl. novine FBiH, broj: 32/01 i 48/11), Općina Zavidovići kao tijelo javne vlasti, obavezno je, radi upoznavanja javnosti, omogućiti pristup informacijama o svom radu pravovremenom objavom na internetskim stranicama ili u javnom glasilu. U cilju zakonom utvrđene svrhe i u interesu javnosti, Općina Zavidovići objavljuje sve donesene akte na službenoj internetskoj stranici i u službenom glasniku Općine Zavidovići. Shodno navedenom, smatraće se da je poduzetnik, podnošenjem Zahtjeva za poticaj koji sadrži njegove lične podatke, na ovaj Javni poziv, uz tražene priloge, dao dozvolu za njihovo prikupljanje, obradu i korištenje istih javnom objavom na internetskim stranicama i u službenom glasniku Općine Zavidovići, a u svrhu radi koje su prikupljeni.  

   OPĆINSKI NAČELNIK
   mr sci Hašim Mujanović

